
Қостанай облысының 
билігі геопортал 

әзірлеуде
- Қостанай облысында онлайн-

карта (геопортал) құрылады. Бұл 
туралы Ведомствоаралық жұмыс 
тобының отырысында Кәсіпкерлер 
палатасының сарапшысы Наурызбай 
Бегежанов мәлім етті, - деп хабарлайды 
ҚазАқпарат. 

Сарапшының айтуынша, қазіргі 
уақытта геопорталды құру бойынша 
жұмыстар жүргізілуде. Облыстық құрылыс, 
сәулет және қала құрылысы басқармасы 
осы мақсатта мемлекеттік сатып алу 
конкурсын жариялады. Аталмыш 
геопорталдың техникалық ерекшелігі - 
Қостанай және Рудный қалаларының 
кезекші топографиялық жоспарларының 
(электрондық карталарының) бас 
жоспарларын біріктіру. Бұған қоса, АrgGIS 
форматында әзірленген үш қаланың 
және жиырма үш елді мекеннің векторлық 
жоспар-схемаларының материалдары 
да геопорталға бірігеді. 

«Осы жобаны іске асыру 2 мемлекеттік 
қызметті автоматтандыруға мүмкіндік 
береді. Олар: жер учаскесінің нысаналы 
мақсатын өзгертуге шешім беру, құрылыс 
және қайта жаңарту (қайта жоспарлау 
және қайта жабдықтау) жобаларын 
әзірлеу кезінде бастапқы материалдарды 
ұсыну. Бұдан бөлек, жер учаскелерін 
сату бойынша сауда-аукциондар өткізу 
туралы анықтамалық ақпарат алу, 
кадастрлық (бағалау) құнын есептеу, 
сондай-ақ жеткізушімен және тапсырыс 
берушімен келісім бойынша екі қосымша 
қызмет алу мүмкіндігі қарастырылатын 
болады»,- деді Наурызбай Бегежанов. 

Жалпы, онлайн-картаны әзірлеуге 
жергілікті атқарушы органдар 51 млн 
теңге бөлді. Келесі жылдың мамыр 
айында гепортал іске қосылмақ. 

Ақмолада полиция 
қызметкерлері 

қылмыстық топ құрған
– Ақмола облысында ұйымдасқан 

қылмыстық топ құрғаны және пара 
алғаны үшін полиция қызметкерлері 
сотталды, - деп хабарлайды 
ҚазАқпарат тілшісі. 

Ақмола облысы бойынша 
жемқорлыққа қарсы іс-қимыл 
департаментінің мәліметінше, 
ұйымдасқан қылмыстық топ құрған 
Степногор қалалық ПБ басшысының 
орынбасары, полиция полковнигі 
Т.Дүйсембаев, Бестөбе кенті 
полиция бөлімінің басшысы, полиция 
капитаны Д. Айнагелдинов, Ақсу кенті 
полиция бөлімінің басшысы, полиция 
подполковнигі С.Бибатыров, Степногор 
қалалық ПБ криминалды полиция 
бөлімінің қызметкері, полиция капитаны 
А.Құлышев, ұйымдасқан қылмыспен 
күрес бөлімінің қызметкерлері полиция 
майоры А.Жекібаев және азамат 
Б.Мәдиевке қатысты сотқа дейінгі 
жүргізілген қылмыстық істі тергеу 
шаралары аяқталды. 

Аталған тұлғалар 
«Қазақалтын»ТКМК» АҚ құрамында 
алтыны бар рудасының заңсыз 
айналымына қатысты тұлғалардан 
жүйелі түрде пара алуы үшін ұйымдасқан 
қылмыстық топ құрған. 2019 жылы 15 
шілдеде Ақмола облысының қылмыстық 
істер бойынша мамандандырылған 
ауданаралық сотының шешімімен 
Т.Дүйсембаев 11 жылға, Д.Айнагелдинов, 
С.Бибатыров, А.Құлышевтер 10 жылға, 
А. Жекібаев 8 жылға және Б. Мәдиев 6 
жылға сотталды. 

Сотталушылар өмір бойына 
мемлекеттік қызметте істеу құқығынан, 
сондай-ақ, полиция офицері арнайы 
атағынан айырылды.

Биылғы маусым 
айының аяғында Қазақстан 
Республикасы Президентінің 
жанындағы Мемлекеттік 
басқару академиясының 
филиалында «Өзгермелі 
әлем жағдайындағы 
т р а н с ф о р м а ц и я л ы қ 
көшбасшылық» атты семинар 
болып өтті.

Аумақтық полиция 
д е п а р т а м е н т т е р і 
б а с т ы қ т а р ы н ы ң 
орынбасарлары, қалалық, 
аумақтық, желілік органдарының 
бастықтары, олардың 
орынбасарлары, Қостанай 
облысының жергілікті полиция 
қызметінің бастықтары үшін 
өткен семинарға мемлекеттік-
құқықтық пәндер кафедрасының 
аға оқытушысы, полиция 
майоры А. Ақылбекова «Адам 
құқықтары мен бостандықтарын 
сақтау бойынша халықаралық 
стандарттар: кәзіргі іске асыру 
тетіктері» тақырыбымен, 
тілдер кафедрасының аға 
оқытушысы, полиция майоры 
Е. Бекжанова педагогика және 
психология кафедрасының аға 
оқытушысы, полиция майоры 
А. Федотовамен бірлесіп 
«Құқық қорғау органдарындағы 
сыбайлас жемқорлыққа қарсы 
мәдениет», «Құқық қорғау 

органдарының мемлекеттік 
қызметіндегі нәтижелерге 
бағдарлануы және клиенттерге 
бағдарланған қағидалары» 
тақырыптарымен, әкімшілік 
құқық және әкімшілік қызмет 
кафедрасының бастығы, 
полиция майоры А. Смышляев 
«Полиция органдарының 
жергілікті атқарушы 
органдарымен және халықпен 
тиімді өзара әрекеттесу 
технологияларымен Үкіметтік 
емес ұйымдармен өзара 
тиімді әрекеттесу құралдары» 
тақырыбымен қатысты. 

О қ ы т у ш ы л а р д ы ң 

«Өзгермелі әлем жағдайындағы 
т р а н с ф о р м а ц и я л ы қ 
көшбасшылық» семинарына 
қатысу мақсаты - жергілікті 
органдармен өзара іс-қимылда 
құқықтық тәртіпті қамтамасыз 
ету мәселелері бойынша 
барлық деңгейдегі полиция 
органдарының басшыларын 
дайындауға қатысты ішкі істер 
органдарын жаңғыртудың 
2019-2021 жылдарға арналған 
Жол картасын іске асыруға 
жәрдемдесу, ішкі істер 
органдарының имиджін 
арттыру, халықпен жұмыс 
жасаудың жаңа форматтарын 

және жұртшылықпен байланыс 
сапасын тәжірибеге еңгізу.

Осы семинарды бірлесіп 
өткізу біздің ұйымдар арасында 
жасалған ынтымақтастық 
туралы келісімді іске асырудың 
айғағы болып табылады.

А. АҚЫЛБЕКОВА,
ҚР ІІМ Ш.Қабылбаев 

атындағы Қостанай 
академиясының

мемлекеттік-құқықтық 
пәндер кафедрасының

аға оқытушысы 
полиция майоры 

«Азаматтарға арналған 
үкімет» мемлекеттік 
корпорациясының құзырына 
заңды тұлғаларды тіркеу 
функциясы өтті. 

Бұдан бұрын халыққа 
қызмет көрсету орталықтары 
арқылы қабылданған құжаттар 
өңдеу үшін ҚР Әділет 
министрлігіне жіберілетін. Бұл 
туралы facebook-тегі ресми 
парақшасында «Азаматтарға 
арналған үкімет» мемлекеттік 
корпорациясының басқарма 
төрайымы Әсемгүл Балташева 
мәлімдеді. 

«Енді біз заңды тұлғалардың 
құжаттарын қабылдап қана 

қоймай, өңдеп, мемлекеттік 
тіркеуге қоятын боламыз. Бұл 
қызметті атқару үшін әділет 
министрлігінің аймақтық 
бөлімшелерінен 98 қызметкер 
бізге ауысты, оған қоса біз 
197 қызметкерімізді оқытудан 
өткіздік» делінген хабарламада. 

Жаңа енген өзгерістерге 
сәйкес заңды тұлғаларды, 
атап айтқанда акционерлік 
қоғамдарды, мемлекеттік 
кәсіпорындарды, барлық 
коммерциялық ұйымдарды 
мемлекеттік қайта тіркеу, тарату, 
филиалдар мен өкілдіктерді 
есептік (қайта тіркеу) тіркеу 
қызметтері, құжаттардың 
қолданыстағы заңнамаға 

сәйкестігі туралы құқықтық 
сараптаманы мемлекеттік 
корпорация қызметкерлері 
жүргізеді. 

Сонымен қатар, 
мемлекеттік корпорацияның 
мамандандырылған ХҚО-лар 
қызметіне өзгерістер енді. 1 
шілдеден бастап ондағы ІІМ 
қызметкерлерін Азаматтарға 
арналған үкіметтің мамандары 
алмастырады. Көлікті тіркеуге 
қою/алу, жүргізуші куәлігіне 
өтініштерді корпорация 
мамандары қабылдайды, онда 
жүргізілетін емтихандарды 
да автоЦОН қызметкерлері 
өткізеді. Өз кезегінде, барлық 
қабылданған өтініштер ІІМ-

нің арнайы құрылған бэк-
офистеріне өңдеу үшін онлайн 
түрде жіберіліп отырады. Бұл 
осы саладағы жемқорлық 
әрекетін тиып, мемлекеттік 
қызметтердің сапалы әрі 
жылдам көрсетілуіне әсер етуі 
тиіс. 

«Бұл ауқымды өзгерістер 
мемлекеттік қызметтердің 
сапалы көрсетілуіне оң ықпал 
етуі тиіс. Корпорациямыздың 
құзырына өткен міндеттердің 
өсуі – бізге деген сенімнің 
артқаны деп білемін», – деп 
атап өтті өз парақшасында 
Әсемгүл Балташева. 

Қазақстан Республикасы 
ІІМ Шырақбек Қабылбаев 
атындағы Қостанай 
академиясында ағымдағы 
жылдың 9 шілдесінде 
«Полиция кафедрасы» 
жобасы  өз жұмысын бастап 
кетті. 

Полиция кафедрасының 
жобасына тоқтала кетсек, 
Академия басшылығы Жол 
картасының үшінші бағытын 
орындау үшін 2021 жылға 
дейінгі даму тұжырымдамасын 
әзірлеген болатын. Оның 
мақсаты - азаматтық жоғары 
оқу орындарының 2-4 курс 
студенттерін факультативтік 
қолданбалы оқыту. 

Полиция кафедрасы 
жобасының бірінші күнінде 
Академияға келген жоғары оқу 
орындарының студенттеріне 
кіріспе сабақ өткізілді. Сабақ 
барысында полицияның 
қызметі және олардың 
қоғамдық тәртіп сақтаудағы 
жұмыстары туралы ақпараттар 
берілді. Кіріспе сабақпен қоса, 
оларға оқу орнының аумағында 

орналасқан ғимараттар, 
компьютерлік сынып және спорт 
алаңы көрсетілді. Студенттерге 
алғашқы күн өте тартымды 

болды. Олар оқытушылардың 
сабақтарын зейін қойып тыңдап, 
өздерінің қызығушылықтарын 
білдірді.

Атқарылып отырған іс-
шарамыз студенттердің құқық 
қорғау қызметі туралы нақты 
түсінігін қалыптастыруға, 
құқықбұзушылықтың алдын алу 
міндеттерін шешуге және кадр 
аппаратына жинақтау процесін 
жеңілдетуге мүмкіндік береді.  
Бұл ретте практикалық бағытта 
оқытуға аса көңіл бөлінетінін 
атап өту қажет. Сондай-ақ 
полиция кафедрасы жобасының 
барысында студенттерге 
дәріс беруге практикалық 
қызметкерлер де тартылады. 

Осы бағытта іске асырылған 
іс-шаралар нәтижесінде ішкі 
істер органдарының кадрлық 
құрамы біздің қоғамымыздың 
сұраныстарына жауап 
беретін білікті де кәсіби 
қызметкерлермен толығады 
деген ойдамын.   

О. УАҚПАЕВА,
ҚР ІІМ Қостанай 
академиясының

Баспасөз қызметінің 
баспасөз хатшысы

Келісімді іске асыру

Заңды тұлғаларды тіркеу құзыры  
«Азаматтарға арналған үкіметке» берілді

«Полиция кафедрасы»  жобасы өз жұмысын бастады 

Халық саны бір жылда  
236 мың адамға өсті

Қазақстанда халық саны 2019 жылғы 1 
маусымда 18 млн 489,7 мың адамды құрады. 
Былтырғы 1 маусыммен салыстырғанда 
халық саны 236,4 мың адамға немесе 
1,3% өскен, деп хабарлайды ҚазАқпарат 
ҚР Ұлттық экономика министрлігінің 
Статистика комитетіне сілтеме жасап. 

Есепті кезеңде қала тұрғындарының 
жалпы саны 10 млн 767,6 мың адамға жеткен. 
Қалалықтар Қазақстан халқының 58,2%-ын 
құрайды. Ауылдарда жалпы 7 млн 722,1 мың 
адам, яғни республика халқының 41,8%-ы 
тұрады. Биылғы қаңтар-мамыр айларында 
республикада 1 жасқа дейінгі 1 459 сәби 
шетінеген (былтырғы көрсеткіш 1 366). Ал 
нәресте кезінде шетінеу коэффициенті әр 1000 
нәрестеге 9,04-тен тура келген. Нәрестелердің 
шетінеуінің басты себебі жүктілік кезіндегі 
ауру-сырқау болып отыр. Соның салдарынан 
биылғы бес айда 772 нәресте көз жұмған. 

Биылғы қаңтар-мамыр айларында 
Қазақстанға келушілердің саны 10,8%-ға 
қысқарып, кеткендер саны 19,8% өскен. 
Ел ішіндегі көшіп-қонушылар саны 19% 
өскен. Өңіраралық көші-қонның оң сальдосы 
Маңғыстау облысында (515 адам) және 
Шымкент (4 144), Нұр-Сұлтан (10 936) және 
Алматы (11 540) қалаларында байқалып 
отыр. 

Ауыр жүк көліктерінің 
иелері 50 млн теңге 

айыппұл төлейді
- ҚР ИжИДМ Көлік комитеті 2019 жылғы 

21 мамырдан 31 тамызға дейін «Назар 
аударыңыздар, ауыр салмақты көлік!» 
акциясы өткізуде, - деп хабарлайды 
ҚазАқпарат тілшісі. 

«Көліктік бақылау органдары акция 
аясында 2019 жылғы 21 мамыр мен 30 
маусым аралығында 19 605 автокөлік құралын 
тексеріп, Қазақстан Республикасының 
көліктік заңнамаларын бұзғаны үшін 390 
құқық бұзушылық анықтады. Оның ішінде 
344 бұзушылық Қазақстандық және 46-сы 
шетелдік тасымалдаушыларға қатысты. 
Соммасы 54,7 миллионнан астам тенге 
айыппұл салынып, жүріп өтуі үшін алым 
соммасы 24,6 миллионнан астам теңгені 
құрады», - делінген ҚР Индустрия және 
инфрақұрылымдық даму министрлігі 
таратқан мәліметте. 

Акцияның мақсаты Қазақстан аумағында 
ірі габаритті және ауыр салмақты жүктерді 
тасымалдауды ұйымдастыру және оның 
жүзеге асыру қағидаларын бекіту туралы 
Қазақстан Республикасы Инвестициялар 
және даму министрінің 2015 жылғы 27 
ақпандағы № 206 бұйрығына сәйкес ірі 
габаритті және ауыр салмақты жүктерді 
тасымалдау ережелерін бұзудың алдын-алуы 
мен ескеруді, сондай-ақ ауыр салмақты көлік 
құралдарымен жолдарға залал келтіруден 
сақтау болып табылатындығын атап кету 
қажет. 

«Акция барысында республика 
жолдарында көлік құралдарына бақылау 
күшейтілетін болады. Сонымен қатар 
автомобиль жолдарының сақталуына 
бақылауды күшейту мақсатында Көлік 
комитетімен 2019 жылғы 27 сәуірден 
бастап жалпы пайдаланымдағы автомобиль 
жолдарында инертті жүк тасымалдайтын 
өзі аударғыш ауыр салмақты автокөлік 
құралдарының жүріп өту фактілері бойынша 
Ситуациялық орталықтың +77080880800 
нөмірлі «Whats app» мессенджеріне халықтың 
белсенді бөлігі тарапынан бейне өтініштер 
қабылдау акциясы басталды. Келіп түскен 
барлық бейне өтініш бойынша Комитеттің 
аймақтық органдарымен әкімшілік сипаттағы 
шара қолданылуда. Акция басталғаннан бері 
«Whats app» мессенджерге 1 366 автокөлік 
құралдары тасымалдаушыларына қатысты 
бейне, фото өтініштер келіп түсті», - деп атап 
өтеді министрліктен.

inform.kz 

Ішкі істер органдарын 
жаңғырту жөніндегі 
2019-2021 жылдарға 
арналған Жол картасын 
іске асыру шеңберінде 
Қазақстан Республикасы 
ІІМ Шырақбек 
Қабылбаев атындағы 
Қостанай академиясы 
жасөспірімдерге әскери – 
патриоттық тәрбие беру 
мақсатында ағымдағы 
жылдың 8 шілде мен 
20 шілде  аралығында 
Академияның оқу-дала 
лагері базасында жазғы 
әскери-патриоттық лагерін 
ұйымдастырды. 

Аталған іс-шараға 
психологиялық жұмыс орталығының, 
педагогика және психология 
кафедрасының,  әскери және тактикалық 
арнайы даярлық кафедрасының, 
жауынгерлік және дене дайындығы 
кафедрасының қызметкерлері және 
Полиция департаменті жергілікті полиция 
қызметінің жасөспірімдер істері бойынша 
учаскелік полиция инспекторлары 
қолұшын беріп, қызмет атқарды.  

Бұл іс-шара Ішкі істер министрлігінің 
ведомстволық оқу орындарының арасында 
Қостанай академиясы басшылығымен  
алғаш рет өткізіліп отыр. 

Іс-шараның бірінші күнінде оқу-
дала лагеріне Қостанай қаласының 
жасөспірімдер инспекциясында 
тұратын 30 шақты жасөспірім келді. 
Балалар жастарына қарай топ-топқа 
бөлінді. Оқу орнының қызметкерлері, 
курсанттар мен учаскелік полиция 
инспекторлары таңертеңнен  кешке дейін 
жасөспірімдермен әртүрлі психологиялық, 
спорттық ойындар ойнап, балалардың 
әр сәтін жақсы өткізу үшін барлық 
жағдайларын жасады.  Жасөспірімдердің 
сандары күннен-күнге көбейіп, бір-
бірлерімен танысып, өзара қарым-
қатынастары да жақсы болып, өздерін 

белгілі ортада қалай ұстау қажеттілігін, 
үлкенді сыйлап, кішіге қамқор болу, 
адамгершілік, қамқорлық деген сөздердің 
мағынасын түсініп, өмірдің мәнін ұғынып, 
дүниенің оңы мен солын танып, ақ пен 
қараны ажыратуға дұрыс бағыт алды.  

Сонымен қатар, бүгінгі таңда 
жасөспірімдер өздерінің денсаулығына 
онша мән бермейді. Сондықтан да оларды 
жас кезінен бастап денсаулығын сақтай 
білуге тәрбиелеу мақсатында, Академия 
қызметкерлері Қостанай облысы әкімдігі 
денсаулық сақтау басқармасының 
«Қостанай облыстық саламатты өмір 
салтын қалыптастыру проблемаларының  
орталығы» коммуналдық мемлекеттік  
қазыналық кәсіпорнының қызметкерлері 
Д.Шаймарданова мен Е.Загребинаны  
шақырды. Олар жасөспірімдерге адам 
денсаулығына зиянын тигізетін  жат 
қылықтардан бас тарту туралы дәріс 
оқыды және тренинг өткізді. 

Оқу-дала лагерінде жасөспірімдер 
үш бағыт бойынша тәрбиеленді. Олар: 
әскери - патриоттық, денешынықтыру 
және психологиялық бағыттар. Іс-
шара барысында психологиялық 
жұмыс орталығы мен педагогика 
және психология кафедрасының 
қызметкерлері психодиагностика өткізді. 

Жасөспірімдердің оқу-
дала лагерінде бір 
жеті өткізген күндері 
бойынша оқу орнымыздың 
қызметкерлері өздерінің 
нәтижелерін дайындап, 
полиция департаментінің 
психологтарына және 
мектеп психологтарына әр 
жасөспірімге көмек көрсету  
және   одан әрі қарай 
психологиялық түзетулер 
өткізу үшін ұсынылады. 

Келесі аптадан 
бастап оқу-дала лагеріне 
ж а с ө с п і р і м д е р д е н 
құрылған екінші жаңа 
топ келеді. Оқу орнының 
жоспары бойынша оқу 

– дала лагері жыл бойы 
жұмыс істейді. 

Академияның ең басты мақсаты - 
алдымен жасөспірімдердің мемлекеттік 
және полиция қызметкерлеріне  деген 
жағымды көзқарастарын қалыптастыру, 
себебі олардың отбасыларындағы 
жағдайына, психологиялық мәселелеріне 
байланысты полиция мен мемлекетке 
деген көзқарастары оқу-дала лагерінен 
кейін  өзгеріп, болашақта еліміздің жақсы 
азаматы болады деп ойлаймыз.

Дауылпаз ақын Мағжан Жұмабаев: 
«Жас бала – жас бір шыбық, жас күнінде 
қай күйде иіп тастасаң, есейгенде сол 
иілген күйінде қатып қалмақ» демеп 
пе еді? Сондықтан өсіп келе жатқан 
әр жеткіншекті жат қылықтардан аулақ 
болуға, туған елінің, жерінің  тұтқасын 
ұстар тұлғалы азамат болып өсуіне үн 
қосу баршамыздың ізгі борышымыз деп 
білеміз. 

О. УАҚПАЕВА,
ҚР ІІМ Ш.Қабылбаев атындағы 

Қостанай академиясының
Баспасөз қызметінің баспасөз 

хатшысы 

Оқу-жаттығулар – бұл 
ішкі істер органдарының 
жеке құрамының жедел-
тактикалық дайындығының 
жоғары және неғұрлым 
тиімді нысаны, жауынгерлік 
әзірлікті арттырудың, 
жауынгерлік іс-қимылдарға 
дайындаудың маңызды 
құралы. 

Негізгі мақсат - әртүрлі ұрыс 
түрлеріндегі шебер және батыл 
іс-қимылдар үшін жауынгерлік 
үйлесім мен әскерлердің 
далалық машықтарын 
жетілдіру, жауынгерлік әзірлікті 
тексеру. Оқу-жаттығуларда 
оқытудың негізгі әдісі - 
оқушылардың функционалдық 
міндеттерін орындау бойынша 
практикалық жұмысы. 

Оқу-жаттығуларда жеке 

құрамды оқытудың негізгі 
әдісі олардың әртүрлі 
жағдайлардағы жауынгерлік іс-
қимылдарын ұйымдастыруды 
практикалық пысықтау болып 
табылады. Оқу-жаттығудың 
нақты мақсатына қарай 
қажет болған жағдайларда 
басшы практикалық жұмысты 
көрсетумен және ауызша 
түсіндірмелермен үйлестіре 
алады. Оқу-жаттығуларда 
барлық жеке құрамның 
қызметтік және жауынгерлік 
даярлықтың барлық түрлері 
бойынша оқыту барысында 
алған білімі мен практикалық 
дағдыларының бірыңғай 
кешеніне біріктіріледі.

Жыл сайын Қазақстан 
Республикасы Ішкі істер 
министрлігінің Шырақбек 
Қабылбаев атындағы 

Қостанай академиясының 
курсанттарымен аталған оқу-
жаттығулар Академияның оқу-
дала лагерінде өткізіледі. 

Курсанттармен оқу-жаттығу 
өткізудің мақсаты - нақты 
қарқынды дамып келе жатқан 
жағдай аясында теориялық 
білімді тереңдету, түрлі 
лауазымдарда функционалдық 
міндеттерді өз бетінше 
орындауда практикалық 
дағдыларды бекіту, штаттан 
тыс жағдайларда іс-қимыл 
жасауға дайындықты және 
нақты жағдайды дұрыс бағалай 
білуді қалыптастыру; төтенше 
жағдайларда қажетті кәсіби-
психологиялық дағдылар мен 
іскерлікті дамыту; арнайы 
операцияны жүргізу кезінде 
ІІО бөлімшелерінің күштері 
мен құралдарын қолдана білу; 
өзінің лауазымдық міндеттерін 
орындау және заңдылықты 
қатаң сақтау үшін жоғары 

жауапкершілік пен тәртіптілікке 
тәрбиелеу.

Аталған іс-шараның маңызы 
зор және қажеттілігі өте жоғары. 
Ішкі істер органдарының 
болашақ қызметкерлерін түрлі 
төтенше жағдайға дайын болуға 
тәрбиелейді және болашақ 
офицерлердің бойында 
күш-қайрат пен жігерлікті, 
төзімділік пен шыдамдылықты 
нығайтады. Ел қорғандарының 
ел қорғау жолындағы сенімі 
мен батылдығын арттырады. 

А. МҰРАТ, 
ҚР ІІМ Ш.Қабылбаев 

атындағы Қостанай 
академиясының

Қылмыстық, 
қылмыстық-атқару құқығы 

және криминология 
кафедрасының 

оқытушысы, 
полиция капитаны 

Бүгінгі жасөспірім - ертеңгі ел қорғаны 

Оқу-жаттығулар – жауынгерлік дайындықтың маңызды құралы


